	Қарақалпақстан Республикасы 
Әдиллик министрлигиниң 2021-жыл даўамында норма дөретиўшилиги ҳәм ҳуқықты қоллаў әмелияты тараўында әмелге асырылған жумыслары бойынша есабаты


Бирден-бир мәмлекетлик ҳуқықый сиясатты жүргизиў, норма дөретиўшилиги жумысларын муўапықластырыў, мәмлекетлик 
ҳәм хожалық басқарыў, жергиликли мәмлекетлик ҳәкимияты уйымлары жумысларында ҳуқықты қоллаў әмелиятын изшил ҳәм бир түрде тәмийинлеў бойынша илажларды әмелге асырыў әдиллик уйымларының тийкарғы ўазыйпаларынан бири болып есапланады.
Бул бағдарда 2021-жыл даўамында министрлик ҳәм район (қала) әдиллик бөлимлери тәрепинен бир қатар жумыслар әмелге асырылды.

Атап айтқанда, Инсан ҳуқықларын қорғаў тараўында:

Министрликке жәми 4.692 мүрәжатлар келип түсип, судларға 
9 млрд. 363 млн сумлық даўа арзалар киргизилип, пуқаралардың ҳуқықлары тикленди.

Әдиллик министрлигине келип түскен мүрәжатлар анализленгенде 
ең көп мүрәжатлар мийнет, үй-жай, социаллық қорғаў ҳәмде жер ажыратыў мәселелерине байланыслы екенлиги анықланды.

Нөкис қаласы Халық билимлендириў бөлимb тәрепинен усы жылдың октябрь айынан баслап шығарылған ишки буйрықлар ҳәмде дүзилген мийнет шәртнамаларының Нөкис қаласы юридикалық хызмет көрсетиў орайы келисими менен дүзилгенлиги ҳәмде шығарылғанлығы жағдайы үйренилди.
Себеби, Өзбекстан Республикасы Президентиниң 2021-жыл 29-июнь күнги “Мәмлекетлик уйымлары ҳәм шөлкемлерине юридикалық хызмет көрсетиў искерлигин жәнеде жетилистириў ис-иләжлары ҳаққында”ғы 
ПҚ-5168-санлы Қарарының 6-бәнтинде орайлар тәрепинен юридикалық хызмет көрсетилиўи белгиленген шөлкемлер тәрепинен орайлар менен келиспеген ҳалда юридикалық түстеги ҳүжжетлер қабыл етилиўине жол қойылмайды. Бундай ҳүжжетлер юридикалық күшке ие емес ҳәмде олар қабыл етилген ўақыттан баслап ҳеш қандай ҳуқықый әқибетлерди келтирип шығармайды деп көрсетилген.

Бирақ, усыған қарамастан Бөлим тәрепинен усы жылдың 5-октябрь күнинен баслап Нөкис қаласы юридикалық хызмет көрсетиў орайы келисимин алмастан жәми 30 ишки буйрық ҳәм 3 мийнет шәртнамаларын рәсмийлестиргенлиги анықланды.
Өзбекстан Республикасы Президенти ҳүжжетлери ҳәм тапсырмалары орынланыўын қадағалаў тараўында:

Өзбекстан Республикасы Президенти Администрацияси баслығы тәрепинен Өзбекстан Республикасы Президентиниң Пәрман, қарар, бийлик ҳәм тапсырмалары орынланыўын 2021 жыл даўамында мәнзилли ҳәм тематикалық үйрениў Дәстүрине тийкар 5 тараўда (Пенсия тәмийнаты ҳәм халықты социал қорғаў, халық ҳәм економикалық тармақларын, социал тараўдың объектлерин енергия ресурслары менен тәмийинлеў, халық бәндлигин тәмийинлеў, халық билимлендириў ҳәм статистика тараўларында) мәнзилли ҳәм тематикалық үйрениўлер өткерилди ҳәм ол жағдайда 6 Нызам, 27 пәрман, 43 қарар ҳәм 4 баян орынланыўы анализ етилди.

Министрлик тәрепинен, 4 пәрман, 20 қарар, 5 баянларда белгиленген 500 ден артық тапсырмалардың орынланыўы жүзесинен мониторинг өткерилди.

Өткерилген мәнзилли ҳәм тематикалық үйрениўлер ҳәм мониторинглар нәтийжесинде 900 ден артық нызамбузылыў жағдайлары ҳәм кемшиликлер анықланды.

Атап-айтқанда, 2021 жылдың март-апрель айларында өткерилген үйрениўде Бюджеттен тысқары пенсия қорыныӊ Қоңырат, Беруний районы ҳәм Нөкис қаласы бөлимлеринде “Пуқаралардың мәмлекет пенсия тәмийнаты хаққында”ғы Нызамның 43-статьясына әмел етпестен, 
158 жағдайда пенсия тайынлаўдан бас тартыў себеплери көрсетилген ҳалда жазба түрде хабар берилмегенлиги, сондай-ақ, 2021-жылдың сентябръ айында халық билимлендириў тараўында өткерилген үйрениўлерде “Билимлендириў ҳаққында”ғы Нызамның 9-статясында улыўма орта билим бериў шөлкемлериниң классларында (группаларында) билим алыўшылар саны отыз бес адамдан аспаўы белгиленген болыўына қарамастан, Қоңырат районында 7 мектеплерде (2, 34, 35, 36, 37, 4 3-сан), Беруний районнында 
2 мектепте (27 ҳәм 35-сан), Елликқала районында 2 мектепте (5 ҳәм 6-сан), Хожели районында 1 мектеп (3-сан) мектеплерде белгиленген нормадан артық оқыўшылар билим алып атырғанлығы анықланды.

Бундай нызамбузылыў жағдайлары ҳәм кемшиликлерди сапластырыў ушын 23 усыныс киритилип, нәтийжесинде 29 жуўапкер шахслар интизамий жуўапкершиликке тартылған ҳәм пуқараларға 486 млн. сўм пул қаржылары толық берилиўи тәмийинленди.

Мәселен, Өзбекстан Республикасы Президентиниң 2019-жыл 
3-майдағы ПҚ-4306-санлы Қарарыныӊ 5-бәнтинде билимлендириў мәкемелеринде оқытыўшы болып ислеп атырған тийкарғы олимпиадалар Республика басқышы жеңимпазларына лаўазым ис-ҳақысына ҳәр ай 
100 пайыз үстеме ҳақы төлениўи белгиленген болсада, Қарақалпақстан Республикасындағы улыўма билим бериў мәкемелеринде ислеп атырған тийкарғы олимпиадалар Республика басқышы жеңимпазларына бул үстемелер төленбегенлиги анықланған еди. Бул жағдай бойынша киритилген усынысқа тийкар, 15 оқытыўшыларға 472 млн. 166 мың сўм қаржылар төлеп берилди.

Соның менен қатарда, министрлик тәрепинен 2021 жыл даўамында жәми 287 көшпели қабыллаўлар шөлкемлестирилип, 700 ден аслам мүрәжатлар тийисли тәртипте көрип шығылып, унамлы шешимлерин тапты.

Ҳуқықый хызмет көрсетиў тараўында халқымызға 
187 мыңнан артық нотариал хызметлер көрсетилип, 36,7 млрд сумға жақын мәмлекетлик бажы пуллары өндирилди. 

Сондай-ақ, көрсетилген пуллық ҳуқықый хызметлер ушын 
14,3 млрд. муғдарындағы пул қаржылары өндирилген.

Кейинги жылларда нотариат институтын раўажландырыў, оны жәнеде жетилистириў ҳәм халқымызға көрсетилетуғын ҳуқықый хызметлердиң сапасын асырыў мақсетинде бир қатар норматив ҳүжжетлер қабыл етилди.

Сондай-ақ, Өзбекстан Республикасы Министрлер Кабинетиниң 
2020-жыл 16-марттағы 156-санлы қарарының талапларына муўапық, усы жылдың басынан Өзбекстан Республикасы Әдиллик министрилигиниң жанындағы Жоқары маманлық комиссиясының имтиханынан табыслы өткен 
2 талабанға жеке әмелият пенен шуғылланыў ҳуқықын бериўши лицензиялары берилди.

Мағлыўмат ушын: ҳәзирде Қарақалпақстан Республикасы аймағында 54 жеке әмелият пенен шуғылланыўшы нотариуслар өз жумысларын алып бармақта.

Өзбекстан Республикасы “Медиация ҳаққында”ғы Нызам талапларына көре, Қарақалпақстан Республикасы Әдиллик министрлиги тәрепинен профессионал медиаторлар реестри жүргизилиўи муўапықластырылып барылады, есабат дәўиринде медиаторларды таярлаў арнаўлы оқыў курсларын тамамлаған жәми 18 жеке әмелият пенен шуғыллаўшы нотариуслар профессионал медиаторлар реестрине киритилди. 

Мағлыўмат ушын: ҳәзирде Қарақалпақстан Республикасы Әдиллик министрлиги тәрепинен жәми 22 медиатор профессионал медиаторлар реестрине киритилген.

  Адвокатура тараўында:

Бүгинги күнде Республика аймағында жәми 78 адвокатлық дүзилмелери өз искерлигин көрсетип атырған болса, усыннан
2 адвокатлар коллегиясы, 5 адвокатлар фирмасы ҳәмде 
75 адвокатлық бюроларында жәми 115 адвокатлар жумыс ислеп келмекте.

Есабат дәўиринде жәми 13 талабанға адвокатлық лицензиялары берилип, 6 адвокатлық бюросы мәмлекетлик дизимнен өткерилди.


Юридикалық хызметлердиң жумысларын муўапықластырыў тараўында:

Өзбекстан Республикасы Президентиниӊ “Мәмлекетлик уйымлары 
ҳәм шөлкемлерине юридикалық хызмет көрсетиў искерлигин жәнеде жетилистириў ис-иләжлары ҳаққында”ғы ПҚ-5168-сан қарарына тийкар усы жылдың 1-октябрь күнинен айырым мәмлекетлик уйымларыныӊ қала (район) дәрежесиндеги бөлимшелериниӊ 1 182 юридикалық хызмет штат бирликлери қысқартырылып, олардың орнына республикамыздың барлық район (қала)ларында, Қарақалпақстан Республикасы Әдиллик министрлиги, ўәлаятлар ҳәм Ташкент қалалық әдиллик басқармалары жанындағы 
1 056 штат бирлигинен ибарат, мәмлекетлик бюджети қаржылары есабынан қаржыландыратуғын Юридикалық хызмет көрсетиў орайлары шөлкемлестирилди.

Бүгинги күнде министрлик жанында барлық район (қала) Орайларына жәми 78 штат бирликлери ажыратылған, яғный 17 штат бирлиги Орай баслығы, ал қалған 61 – Орай бас юрисконсульт штатлары. Ҳәзирги күнде Орайлар 75 штат бирлиги менен толтырылып, соннан 15 Орай баслықлары, қалған 60 бас юрисконсультлар мәмлекетлик уйымлар ҳәм шөлкемлерге юридикалық хызметти “E-huquqshunos” электрон системасы арқалы 
12 район (қала) дәрежесиндеги атап айтқанда қаржы бөлими, халық билимлендириў бөлими, мектепке шекемги билимлендириў бөлими, мәденият бөлими, медицина бирлеспеси, санитария-эпидемиологиялық тынышлық 
ҳәм жәмийет саламатлығы бөлими, мәмлекетлик тоғай хожалығы, бюджеттен тысқары пенсия қоры бөлими, абаданластырыў басқармасы, ирригация бөлими, қурылыс бөлими, ветеринария ҳәм шарўашылықты раўажландырыў бөлиминиӊ барлық ҳужжетлерин юридикалық экспертизаны өткереди ҳәм усы мекемелерде нызам үстинлигин тәмийнлейди.

Ҳуқықый экспертиза тараўында:

Әдиллик министрлиги ҳәм район (қала) әдиллик бөлимлери тәрепинен Қарақалпақстан Республикасы Жоқарғы Кеӊеси ҳәм Министрлер Кеңеси 
ҳәм жергиликли мәмлекетлик ҳәкимияты уйымларының 268 қарар жойбарлары ҳуқықый экспертизадан өткерилип, соннан норматив түсдеги қарарлардыӊ 132 қарарлар мәмлекетлик есапқа алыныўы тәмийинленди.
Белгиленген талапларға әмел етпей усынылған 2 қарар жойбарлары ҳуқықый экспертизадан өткерилмей қайтарылды. 
Мәмлекетлик емес коммерциялық емес шөлкемлери тараўында:

Республикада 2021-жыл ҳалатына, жәми 641 мәмлекетлик емес коммерциялық емес шөлкемлери бар болып, усыннан 435 мәмлекетлик, 
206 есап дизимнен өткерилген.

Сондай-ақ, ҳәзирде 64 диний шөлкемлер өз искерлигин көрсетпекте.

Ҳуқықый үгит-нәсият ҳәм ағартыўшылық тараўында:

Пуқаралардың ҳуқықый сана ҳәм ҳуқықый мәдениятын жоқарылатыўға байланыслы жумыслардың нәтийжелилигин еледе асырыў, пуқаралардың жәмийетлик-сиясий өзгерислер менен сәйкес түрде ҳуқықый билимлерин асырып барыўдың заманагөй усыллары енгизилмекте. 

Яғный, 2021-жыл даўамында тиккелей министрлик ҳәм район (қала) әдиллик бөлимлери тәрепинен жәми 19 357 үгит-нәсият илажлары әмелге асырылды.

Усыннан ғалаба хабар қураллары арқалы өткерилген илажлар саны 
12 040 (соннан телевидение 647, радио 620, газета ҳәм журналлар 
189 ҳәмде веб-сайт ҳәм басқа электрон ғалаба қуралларында 10584) қурайды.

Сондай-ақ, аўызеки ҳуқықый илажлардың жәми саны 6 334 (1832 баянатлар, 804 дөңгелек сәўбетлер, 1008 семинарлар, 4 конференция, 
2686 үйме-үй барып өткерилген үгит-нәсият илажлары) үгит- нәсият илажлары әмелге асырылды.

Көргизбели ҳуқықый үгит-нәсият материаллары саны 972 (25396 тиражда) ҳәмде 156 видеороликлер ҳәм видеоблоглар, жазба ҳуқықый 
үгит-нәсият илажлары 11 (1404 тиражда)ди қурайды.
Нызам ҳүжжетлерди мәмлекетлик органлар ҳәм шөлкемлерге жеткериў бойынша:

Министрликке жәми 1 236 норматив-ҳуқықый ҳүжжетлер келип түсип, Министрлер Кабинети тәрепинен тастыйықланған дизим бойынша 
жәми 121 мәкеме ҳәм шөлкемлерге жеткерилди.

Соны айрықша атап өтиў орынлы, министрлик тәрепинен мәҳәллебай принципи тийкарында, ҳуқықый үгит-нәсиятлаўдың пүткиллей жаңа системасын енгизиў мақсетинде, суд, адвокатура, нотариат, Жаслар-тв, 
Нукус-ФМ телерадиоканаллары менен биргеликте халықтың ҳуқықый саўатлылығын еледе асырыў мақсетинде, Бирге ислесиў Меморандумлары имзаланып, тийисли илажлар әмелге асырылып келинбекте.

Атап айтқанда, “Бийпул ҳуқықый мәсләҳәт пенен ҳәр бир үйге” ураны астында 350 артық мәҳәллелерде пуқараларға 6000 жақын ҳуқықый мәсләҳатлер берилген.

Буннан тысқары, министрлик тәрепинен суд имаратларында шөлклемлестирилген “Халыққа бийпул ҳуқықый жәрдем” ханаларында пуқараларға бийпул юридик жәрдемлер көрсетилди.

Мәмлекет экономикасының тийкарғы драйвери есапланған исбилерменлик субъектлериниң ҳуқық ҳәм нызамлы мәплерин тәмийнлеўде министрлик тәрепинен жолға қойылған “Фермерге жәрдем” ҳуқықый акциясы шеңберинде 640 тан артық илажлар әмелге асырылған. 

Министрлик тәрепинен халықты қыйнап киятырған мәселелер 
ҳәмде ең көп берилип атырған сораўлардың ҳуқықый шешимлери ҳәм де мәмлекетимиз тәрепинен қабыл етилип атырылған нызамшылық ҳүжжетлериниң мазмун-мәнисин оператив жеткериў мақсетинде, “Қарақалпақстан”, “Жаслар-тв”, “Нукус-Фм” телерадиоканаллары 
менен биргеликте “Қарақалпақстан Онлайн”, “Сиз билесиз бе?”, 
“Күнниң темасы”, “Ҳуқық ҳәм жәмийет”, “Ассалаўма Әлейкум, Қарақалпақстан”, көрсетиўлери ҳәм “Хабар” бағдарламасы арқалы видеоблоглар, теле көрсетиўлер таярланып, эфирге турақлы  рәўиште берилиўи тәмийнленди.   

Министрлик тәрепинен ҳуқықый үгит-нәсият ҳәм ағартыўшылық саласындағы мәмлекетлик уйымлары ҳәм шөлкемлериниң жумысларын еледе жанландырыў мақсетинде, жыл даўамында 170 тен аслам тәсир шаралары қолланылған.  

2021-жылда мәмлекетимизде үлкен сиясий мапаз, Өзбекстан Республикасы Президенти сайлаўы болып өтти. Сайлаў участкалары баслығы ҳәм ағзаларының сайлаў нызамшылығы бойынша билим дәрежесин асырыў мақсетинде шөлкемлестирилген семинар-тренинглерге министрлигимиз системасындағы 19 хызметкер тренер сыпатында белсене қатнасты. Дерлик 
5 ай даўам еткен оқыў процесслеринде Нөкис қаласы ҳәм районларда 900 ге жақын семинар-тренинглерди алып барды.

Соның менен бир қатарда, өткен 2021-жыл даўамында коррупицяға қарсы гүресиў тараўындағы үгит-нәсият илажлары да жеделлик пенен әмелге асырылды.

Бул бағдарда ең биринши гезекте мәмлекетлик хызметшилер ҳәм келешек ийелери есапланған жасларымыз ушын семинарлар өткерилди. 

Министрлик басшылығында Қарақалпақ мәмлекетлик университети Юридика факультетиниң студентлеринен ибарат “Street law” топары ҳәм Юридика техникумның “Әдиллик қанатлары” кеўилли үгит-нәсият топары ағзалары тәрепинен “Тәртипли айдаўшы”, “Тутыныўшы ҳуқықыңызды билесиз бе?”, “Сайлаў ҳуқықыңыздан пайдаланың”, “Биз коррупцияға қарсымыз”, “Мәмлекетлик нышанларды ҳүрмет етейик” атамасында бир қатар ҳуқықый үгит-нәсият илажлары әмелге асырылды.  

 Ҳуқықты қоллаў әмелиятын үйрениў жағдайы бойынша атап өтсем. 
Нызамлардың дурыс орынланыўы бойынша 1227 мәмлекетлик уйым 
ҳәм шөлкемлерде 400 ғе жақын үйрениўлер өткерилип, 
110 мыңнан аслам нызам бузыўшылық жағдайлары анықланды.

 Үйрениўлер нәтийжелерине көре, 925 усыныслар (Халық билимлендириў шөлкемлерине 258, Ден саўлықты сақлаў мекемелерине 
115, Мийнет қатнасықлары тараўында 89, жергиликли ҳәкимият органларына 157 ҳәмде басқа кәрхана мәкемелерге 608 усыныслар киритилген), 322 ҳәкимшилик усыныслар (Халық билимлендириў шөлкемлеринен 114 шахс, Мектепке шекемги билимлендириў шөлкемлеринен 78 шахс ҳәмде басқада мекеме кәрханалардан 130 шахс), 1 374 ескертиўлер тийисли уйым ҳәм шөлкемлерге усынылып, орынланыўы тәмийинленди ҳәмде 434 жуўапкер хызметкерлер интизамий жуўапкершиликке тартылды.
Усыныс нәтийжелерине көре, мәмлекетлик уйымлардың 
269 қарарлары бийкар етилип, пуқаралардың 6 млрд. 487 млн. сум муғдарындағы пул қаржылары қайтарылды.  

Үйрениўлер даўамында анықланған нызамбузылыўшылық жағдайларын сапластырыў мақсетинде, тәсир шараларын қоллаў 
менен шекленбестен, әмелдеги нызам ҳүжжетлерин жетилистириў бойынша 
2021-жыл даўамында жәми 515 аслам усыныслар берилди.
Жоқарыдағыларды Сизге мағлыўмат ретинде билдиремиз.

